Fuedhai cumenti a unu pipiu

Candu una o unu nàscidi cali funti is fuedhus ca issus pòdinti artigulai? Antzis, no is fuedhus, ma cali funti is sonus ca issus arrennèscinti o pòdinti sulai is primus tempus de sa vida cosa issoru?

In is istùdius de su limbìstigu R. Jakobson, issu ìada agatau ca ci funti currispundèntzias
 in mei a is pipiedhus ca funti cumentzendi a fuedhai, mellus sulai, cun kini esti perdendi, po calisisìada kistioni, sa pratikesa a su fuedhu, is afàsigus o mudus.

Is primus sonus ca una criadura, unu nàsciu dae pagu, poidi fai funti is sonus Boxarzus
, ca funti is prus fàtzilis a si sulai: po prima d'arrennèscidi sa A, e a pustis sa E e sa O, po ùrtimas bèninti sa U e sa I ca funti prus difìtzilis e prus ispetzialitzadas.

A s'imbressi is ùrtimus sonus, boxarzus, ki unu arrennèscidi a sulai candu esti perdendi sa boxi funti: sa E, sa O e sa A.

Sa A esti su sonu prus fàtzili a cuncodrai dae unu pipiu poita issu no dèpidi fai àtera cosa ca fai bessiri s'àiri dae is prumonis faendi movi is tumbarzas
. Esti unu moimentu e sonu su prus naturalli possìbili, cumenti faeus cun su dutori po dhu fai biri su gùturu. Ki is tumbarzas no si trèminti bèssidi sceti airi de sa buca, unu sùlidu. Po i custa kistioni unu ki esti perdendi sa possibilidadi de fuedhai, sa boxi, pèrdidi po ùrtimu custu sonu. Unu mudu o kini dhu i edi diventendi tòrrada a is fuedhus de is limbas tzerriadas Clik, ca si srèbinti de is sonus onaus dae sa diferèntzia de pressioni de is òrganus de su cundutu suladorzu
. In pagus fuedhus issu tòrrada a s'incumintzu o a una manera meda antiga de essi de su limbazu.

Totu i custu po sa kistioni de is boxaras, ma po is cumboxis
 cumenti si pònidi sa kistioni? Funti is cumboxis surdas mamentarzas
 is ùrtimas a essi pèrdias in sa pratikesa limbìstiga, custas cumboxis funti fintzas tzerriadas in limbìstiga cumboxis beras.

Sigheus unu pipiu nasciu dae pagu ca cumèntzada is primas esperièntzias limbìstigas cun sa lallazione, fuedhu aregu, o mellus issu s’istèntada a sulai e a torrai a sulai, a sa manera de una anninnia, is prus fàtzilis boxaras e is primus mùscius
. Issu in cussas dis esti cumentzendi a tastai is sonus
 e s'intendi is organus suladorzus cosa sua: s'ogruena
, is murrus e is Giassus Carigarzus
 candu incumitzada a amesturai is sonus cumboxarzus e boxarzus.

Cali funti is primus sonus-fuedhus, o ca si podinti imperai, in su sistema limbìstigu? Dae is primus amuntonamentus de aaaaaa, de eeeee e de oooo, si lòmpidi a calancuna cosa prus ispetzialitzada sighendi s'amostus de sa mama, o de is àterus de domu sua ca dhu agiùdanta, in custa pratikesa: aia, oia, eia, hoooo (po arrabiu), ho ho (po ispantu), custus funti giai fuedhus poita òlinti nai calancuna cosa pretzisa po kini dha sa naradas e po kini dha s’ascùtadas. Is giogus limbìstigus cun sa mama funti un'esperièntzia meda importanti de sa criadura o nàsciu nou. Adenanti a sa comunicatzioni limbìstiga cumpreta de unu pipiu, ca s'amòstada a tundu de is duus annus, b'esti custa protu-limbìstiga de agiudu mannu a s'interatzioni cun sa mama. Po i custa kistioni ligeisia D. N. Stern
. Custu po abarrai sceti cun is boxaras. Ma sa primu cumboxi ca pòdidi imperai unu nàsciu nou cali esti? Pentzamus de agatai in sa pratikesa limbìstiga de unu pipiu una P o una T o una K, cumenti a primas cumboxis. Ma no esti de aici. Castiendi beni su bivi de is pipiedhus in cussus primus tempus agataus un'àtera cumboxi sa M, ema. Aguantaus beni a menti cali funti is primus cosas ca fàidi unu pipiu prus ortas a sa dì e po meda tempus: su papai. Custu esti po issu su traballu prus importanti impari a su dromiri e a sa deietzioi
.

Candu un pipiu esti suspendi su lati dae sa tita de sa mama, aguàntada a istrintu su simingioni cun is murrus e is sìntzias e sùspidi. In s'interi cicada de no s'allupai, onendi unu tretu de tempus a sa respiratzioni po no ingurti su lati e dhu fai bintrai, amesturau, cun s'airi a intru de is prumonis. Totu i custu esti traballosu e nci òlidi meda pratikesa, e ispantus de sa mama, po arrennesci a cumandai totus is musculus ki si movinti in custa operatzioni meda cumpressa.

In sa buca su lati e in is murrus su simingioni, de su cundutu suladorzu abarrada, kene imperai sceti su nasu, liberu, po podi sulidai s'airi a intru, e foras, de is prumonis. Castiai beni custa operatzioni e no nci òlidi meda po cumprendi ca in custu mamentu issu, su pipiu, esti ispetzialitzendisia is murrus e is giassus carigarzus e sa coemba
 po pratziri su lati dae s’airi e dhus onai su tempus issorus. In custa positzioi su pipiu abàrrada po un’iscantu oras a sa dì, in totu is ortas ca issu benidi atitau.

Po sa netzessidadi su pitzinnu esti, òlidi, pòdidi e dèpidi, ki òlidi sighiri a bivi, cuncodrai
 custus organus de su cundutu suladorzu.

Esti sa ema, M, sa cumboxi ki issu poidi artigulai fintzas in s'interi ca esti suspendi su lati, poita is àterus organus de su cundutu suladorzu funti "fendi àteras cosas" e no pòdinti intrai in moimentu po su sulai. Sa ema, M, esti una cumboxi Ambumurrarza Nasarza
, issa no benidi istrobada dae s'atitamentu e dae sa respiratzioni, antzis esti funtzionalli a i custas duas operatzionis in su ritmu unu avatu dae s'àtera. Sa enna, N, s'àtera cumboxi Nasarza ma Sintziarza, o su matessi Limbadentarza
, no esti funtzionalli a custa operatzioni poita su simingioni istrobada e no fàidi permiti a sa limba de arribai a is sìntzias. In s'interi de s'atitamentu, s'ùniga cumboxi possìbili esti sa M, ema.

Sa ema, M, esti in totus is Tàulas Limbìstiga tzerriada, dae nosu su matessi, Cumboxi Ambumurrarza Carigarza. Su pipiu tzùnkiada, in s’interi ca esti suspendi su lati, sa ema e segundu su ritmu ki dhi ònada cumprendeus ki esti cuntentu, arrabiau, sganiu, abramiu, satzau, o àteru.

Poita totu i custu s'istentai a pitzus a i custu mamentu meda importanti po sa vida e sa sussistèntzia de su pipiedhu?

Poita issu i moi poidi tenni sa pratikesa po porri artigulai fintzas dae is primas dias de vida unu fuedhu ca potzada cumentzai o cun A e M, AM; o cun M e A, MA.

Su primu fuedhu de unu pipiedhu esti su prus ecunòmigu possìbili in custu tretu de sa vida cosa sua: AMMMM, o MAAAAA. Dhu bieis beni ca su fuedhu prus fàtzili a sulai esti MA MA MA MA, o AM AM AM AM. Custu fuedhu in Sandhi
 esti su prus ca una MA, custu nau duas bortas bessidi, dònada, MaM(M)a.

Su pipiu no fuedhada po sa prim'orta MaMa poita òlidi tzerriai a issa, dhu faidi, antzis dhu ada fai fintzas po i custu, ma issu nàrada, mellus sùlada, MaMa poita scidi fai sceti custu sonu, po primu fuedhu, no un'àteru.

In totus is Limbas Indurupeas, ma fintzas in s’Aràbu, Ebraigu e fintzas in su Tzinesu ca custu puru no esti Indurrupeu su fuedhu po tzerriai sa MaMa tènidi sempri sa Emma, M, cumenti a prima cumboxi. Custa limba tenidi bator fuedhus iscritus cument'e MaMa, ma sa longaria e s'intensidadi de sa A fàidi cumprendi bator cosas diversas.

Custu mamentu de prexeri, siguresa, callenti ….etc., de su sùspiri su lati dae simingioni, su papai, no si iscaresci prus. In totu sa vida hòmina esti sempri amentau dae is òminis fintzas a sa morti, poita candu nosus òleus nai ca gosaus e agradesseus una cosa naraus "MMMM boboi", e in itallianu puru "MMMM che buono". Custu prexeri, custas sighia
 de Emas MMMMM s'anta a cumpangiai po a cad'e orta ca nc'esti unu mamentu de gosai una calisisiada cosa.

In su Sardu AM esti fintzas s'arrexina de is fuedhus AMori, AMigu, AMistade, DisAMistade, AMigantzia….Custus fuedhus bèninti dae su latinu ma s'arrexina dei i custus, AM esti siguramenti prus antiga e dhu i lompidi dae su Indurupeu antigu cumunu.

In su Latinu teneus: AMare, AMicus, AMator (Seguace), AMantis (Colui che Ama), AMasio (Amante omosessuale), AMoenus (posto ridente, ospitale, felice, bello); AMitcus (Mantello). Fuedhus custus in sa stiba limbìstiga
 de su prexeri.

Casi totu is primus fuedhus de is pipiedhas funti artigulaus in is logus prus fàtzilis, o mellus prus pagus ispetzilitzaus, de su cundutu suladorzu: BA, BA torrada a pigai s'andela de MaMa, e fintzas unu pagus prus a trigadiu is àterus Pa, Pa; Na, N(N)a, Ta, Ta.

� Simmetria, o proporzionalità.


� Vocalico.


� Corde vocaliche.


� Apparato fonatorio.


� Consonanti.


� Momentanee o esplosive.


� Sillabe, poi monemi o unità di prima articolazione.


� Propriocezione dell’apparato fonatorio.


� Laringe.


� Fosse nasali.


� Il mondo interpersonale del bambino, Bollati Boringhieri, Torino, ristampa febbraio 2000. Castia is bator sensus de su Sé e in partigulari su Sé verbale.


� Cagai.


� Velo palatino, in coa a sa limba.


� Sincronizzare.


� Bilabiale nasale.


� Apico dentale.


� Su sandhi esti su ligi kene si frimai e lassai lacanas mei is fuedhus, in partigulari in sa metriga de sa poesia. Sa fonosintassi.


� Serie.


� Campo semantico.





